
Vendim i Këshillit të Mediave të Shkruara të Kosovës ndaj 

ankesës së Ekrem Cërvadiku kundër Insajderi  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 29 nëntor 2023, shqyrtoi ankesën e 

dërguar nga Ekrem Cërvadiku kundër Insajderi lidhur me 

publikimin e shkrimit, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 

 



 

                      

                      A R S Y E T I M 

 

 

Media ka publikuar një shkrim në të cilin përmendet emri i 

ankuesit dhe nuk e ka marrë opinionin e tij për çështjet që 

trajtohen. Pala pretendon se lajmi është në kundërshtim me 

kapitujt II (raportimi i së vërtetës) dhe kapitulli IV (e 

drejta për t’u përgjigjur) të Kodit të Mediave.  

 

Lajmi është shkrim i medias së shkruar, andaj është e 

lejueshme për trajtim dhe e afatshme.  

 

Pas analizimit të ankesës dhe shkrimit, KMShK gjen se 

ankesa është e bazuar. Pra, miratohet.  

  

KMShK gjatë analizimit të ankesës dhe shkrimit ka vërejtur 

se media ka paraqitur para publikut pretendime të cilat 

lidhen me palën ankuese. Media me të drejtë ngre disa 

pretendime në lidhje me gradimin e ankuesit në vendin e 

punës, duke e lidhur me afërsinë që mund ta ketë me 

menaxhmentin e kompanisë. Mirëpo, media nuk ia ka dalë të 

ofrojë prova të bazuara mbi pretendimet e paraqitura. 

  

Në anën tjetër, palës nuk i është dhënë mundësia që të 

shpreh mendimin e tij mbi çështjen që trajtohet në shkrim. 

Edhe në këtë pikë, KMShK konsideron se media nuk ka 

respektuar Kodin e Mediave, përkatësisht ka pasur shkelje 

edhe në këtë pikë. 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


